
Kæru sjúkraliðar nær og fjær.

Það er ekki hægt að segja annað en að þetta starfsár hafi verið afar viðburðarríkt, margir stjórnar- og félagsfundir haldnir og ýmislegt til gamans gert. Fyrir utan stjórnarfundina sem haldnir voru þá héldum við aðalfund í október,  jólafund  um mánaðarmótin nóv. – des., fræðslufund í febrúar þar sem Erlendur Jörundur Friðriksson sagði okkur frá því þegar hann skrapp til Ástralíu að læra hnykklækningar. 
Í byrjun júní var svo farið í Sjúkraliðalundinn og gróðursett.  Ákveðið var að merkja lundinn og var Ólafur Lárusson fenginn til þess að skera út í tré nafn og ártal. Það er voðalega gaman að fara í lundinn og sjá hvað plönturnar okkar hafa vaxið og dafnað. Við erum oft að grínast með það að ungu sjúkraliðarnir fari nú með okkur þessa eldri í lundinn eftir 30 ár og sýni okkur skóginn sem við ræktuðum. 
En það sem stendur upp úr á þessu ári er stofnanasamningurinn við spítalann sem ég og Torfhildur unnum að í hálft ár, þvílík vinna. Að sjálfsögðu kom Sjúkraliðafélagið líka að samningnum og verð ég að segja að í þessari samningagerð var vel stutt við bakið á okkur. Ég vil þakka þeim á skrifstofunni í Reykjavíkinni kærlega fyrir hjálpina, já það er gott að vera í sterku félagi sem alltaf er hægt að leita til.  
Í ágúst var svo haldinn vinnustaðafundur á sjúkrahúsinu þar sem samningurinn var kynntur. Ég held því fram að við höfum gert mjög góðan samning og að flest allir (ef ekki allir) séu bara sáttir með sitt. Ég vil minna félagsmenn á að það er undir þeim sjálfum komið að fylgjast með því að allar hækkanir skili sér á réttum tíma, það gerir það enginn annar fyrir ykkur. Einnig vil ég minna félagsmenn á að nýta sér námskeið sem í boði eru hjá Visku og Framvegis í Reykjavík, NÁMSKEIÐ  = HÆRRI STARFSLÝSING = LAUNA HÆKKUN. 
Ég hef ákveðið að þetta starfsár verði mitt síðasta sem formaður í bili, það er kominn tími til að hleypa öðrum að og snúa sér að öðru. Þetta hefur verið mjög lærdómsríkur tími fyrir mig, ég kom inn blaut á bakvið eyrun og drullu feimin og óframfærinn, hætti reynsluni ríkari og aðeins hertari manneskja. Með sjúkraliða kveðju.

